ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Ընթացիկ իրավիճակը և իրավական ակտի ընդունման անհրաժեշտությունը

Հայաստանի Հանրապետության կառավարության 2019 թվականի հոկտեմբերի 3-ի «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին» N 1332-Ն որոշմամբ նախատեսվում է կոռուպցիոն հանցագործությունների բացահայտման, քննության գործառույթներով օժտված և անկախության բավարար երաշխիքներ ունեցող հակակոռուպցիոն իրավապահ մարմնի՝ Հակակոռուպցիոն կոմիտեի և Հակակոռուպցիոն դատարանների ձևավորվում: Ռազմավարությամբ կարևորվում է Հակակոռուպցիոն կոմիտեին և Հակակոռուպցիոն դատարաններին առանձին տարածքների տրամադրման և, ըստ այդմ, անհրաժեշտ չափանիշներին համապատասխան շենքերի կառուցումը։ Միևնույն ժամանակ նախատեսվում է, որ Հակակոռուպցիոն կոմիտեն և դատարանը պետք է ձևավորվեն 2021 թվականի ընթացքում։ 
Այս համատեքստում հարկ է նշել, որ ՀՀ կառավարության 2020 թվականի սեպտեմբերի 10-ի N 1506 -Ա որոշման համաձայն՝ Երևան քաղաքի Աջափնյակ համայնքի Արա Սարգսյան փողոցի 5/1 հասցեում գտնվող 1757.7 քառ.մետր շենք, 75.6 քառ.մետր օժանդակ շինություն և 0.102835 հեկտար հողամասը և  ՀՀ կառավարության 2020 թվականի սեպտեմբերի 10-ի N 1506 - Ա որոշման համաձայն Աջափնյակ վարչական շրջանի «Սպանդարյան» կայարանի երկաթգծին հարակից 15 հեկտար մակերեսով հողատարածքը ամրացվել է Հայաստանի Հանրապետության արդարադատության նախարարությանը։ «Հայաստանի Հանրապետության 2021 թվականի պետական բյուջեի մասին» օրենքով գումարներ են նախատեսվել վերոնշյալ տարածքում շենքերի կառուցման, կապիտալ վերանորոգման, նախագծանախահաշվային փաստաթղթերի ձեռքբերման նպատակով։ Սակայն, Հակակոռուպցիոն կոմիտեի և դատարանի գործունեության համար անհրաժեշտ պայմաններ պետք է ստեղծվեն 2021թվականին։ Դրանով պայմանավորված, մինչև համապատասխան շենքերի կառուցումը, նախատեսվում է Երևան քաղաքի Մոսկովյան 1 և Հալաբյան 41ա շենքերի ընթացիկ նորոգման աշխատանքների միջոցով ապահովել Հակակոռուպցիոն կոմիտեի և դատարանի գործունեությունը։ 
Առաջարկվող կարգավորման բնույթը

Գնումների մասին ՀՀ օրենքի 15-րդ հոդվածի 6-րդ մասի համաձայն կատարված գնումների արդյունքում ՀՀ արդարադատության նախարարության և ՆԱԳՇԻՆ սահմանափակ պատասխանատվությամբ ընկերության միջև կնքված պայմանագրերի համաձայն  Երևան քաղաքի Մոսկովյան 1 և Հալաբյան 41ա շենքերի ընթացիկ նորոգման աշխատանքների նպատակով  անհրաժեշտ է 76,321․3 հազ․ դրամ։ Միևնույն ժամանակ, նորոգման տեխնիկական հսկողության նպատակով նախատեսվում է 1,526․5 հազ․ դրամ /նորոգման գումարի 2 տոկոսը/։ Վերոգրյալի նպատակով նախատեսվում է  «Հայաստանի Հանրապետության 2021 թվականի պետական բյուջեի մասին» օրենքով «1228․ Հակակոռուպցիոն քաղաքականության մշակում, ծրագրերի համակարգում և մոնիտորինգի իրականացում» ծրագրի «31002․ Հակակոռուպցիոն դատարանի շենքային պայմանների ապահովում» միջոցառման գծով հատկացված գումարներից նվազեցնել 77,847․8հազ․ դրամ։ Նվազեցվող գումարից 30,600․0 հազ․ դրամը նախատեսվում է ուղղել  Երևան քաղաքի Մոսկովյան 1 և 47,247․8 հազ․ դրամը՝ Հալաբյան 41ա շենքերի ընթացիկ նորոգման աշխատանքներին  և տեխնիկական հսկողության իրականացմանը։ Միևնույն ժամանակ որոշման նախագծով Երևանի Աջափնյակ համայնքի Արա Սարգսյան 5/1 հասցեում տեղակայված շենքի հիմնանորոգման կատարող է սահմանվել Քաղաքաշինութան կոմիտեն և ՀՀ կառավարության 2017 թվականի մայիսի 4-ի թիվ 526-Ն որոշման 23-րդ կետի 7-րդ ենթակետի համաձայն 1,200․0 հազ․ դրամ է նախատեսվել վերոնշյալ շենքի վերակառուցման և 2,400․0 հազ․ դրամ՝ Հակակառուպցիոն կոմիտեի շենքի կառուցման նախագծանախահաշվային փաստաթղթերի քաղաքաշինական պարզ փորձաքննության համար։
Նախագծով նախատեսված վերաբաշխման արդյունքում ՀՀ պետական բյուջեի հաշվին ֆինանսական միջոցների վերականգնման, ինչպես նաև լրացուցիչ ֆինանսկան միջոցների անհրաժեշտության չի առաջանա։
Ակնկալվող արդյունքը

Նախագծի ընդունման արդյունքում կապահովվեն ընթացիկ նորոգման աշխատանքները, որից հետո հնարավոր կլինի 2021 թվականին ապահովել Հակակոռուպցիոն կոմիտեի և դատարանի գործունեությունը:

Նախագծում առաջարկվող կարգավորումների հրատապությունը պայմանավորված է 2021 թվականին ստեղծվելիք Հակակոռուպցիոն կոմիտեի և դատարանի գործունեության համար անհրաժեշտ շենքային պայմանների ապահովմամբ:

Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազում չի նախատեսվում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2

